
ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐ

ՊԱՐՈՆ ԷԴՎԱՐԴ ՆԱԼԲԱՆԴՅԱՆԻՆ
Տեղեկանք

«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև Գերմանական միջազգային համագործակցության ընկերության (ԳՄՀԸ/GIZ) և Վերականգնման վարկերի բանկի (ՎՎԲ/KfW) տեղական գրասենյակների հիմնման վերաբերյալ» համաձայնագրի ստորագրման նպատակահարմարության վերաբերյալ
«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև Գերմանական Միջազգային համագործակցության ընկերության (ԳՄՀԸ/GIZ) և Վերականգնման վարկերի բանկի (ՎՎԲ/KfW) տեղական գրասենյակների հիմնման վերաբերյալ» համաձայնագրով (այսուհետ՝ Համաձայնագիր) նախատեսվում է Երևանում հիմնել ԳՄՀԸ և ՎՎԲ տեղական գրասենյակներ: Մասնավորապես, ըստ Համաձայնագրի, ԳՄՀԸ տեղական գրասենյակը ստանձնում է հետևյալ հանձնառությունները՝

· աջակցություն ԳԴՀ կառավարության անունից ՄՀԸ կողմից իրականացվող նախագծերին և ծրագրերին,
· ՄՀԸ կողմից իրականացվող նախագծերի և ծրագրերի հետ կապված համապարփակ մասնագիտական և վարչարարական գործունեության իրականացում,
ՄՀԸ ներկայացուցչական ապահովում տեղում,
· անհրաժեշտության դեպքում տարածքների տրամադրում և վարչարարական աջակցություն ԳԴՀ կողմից պատվիրակված այլ կազմակերպությունների կողմից իրականացվող նախագծերին և ծրագրերին:

Իսկ ՎՎԲ տեղական գրասենյակը ՝ 

· աջակցություն գործընկեր պետությանը և նախագիծ իրականացնող հաստատություններին՝  ֆինանսական համագործակցության շրջանակում ԳԴՀ կառավարության անունից իրականացվելիք նախագծերի և ծրագրերի նախապատրաստ-ման և իրականացման ընթացքում,
· ԳԴՀ կառավարության անունից ֆինանսական համագործակցության շրջանակում ՎՎԲ կողմից իրականացվող նախագծերի և ծրագրերի հետ կապված համապարփակ մասնագիտական և վարչարարական գործունեության իրականացում,
· ՎՎԲ ներկայացուցչական ապահովում տեղում,
· անհրաժեշտության դեպքում տարածքների տրամադրում և վարչարարական աջակցություն ԳԴՀ կողմից պատվիրակված այլ կազմակերպությունների կողմից իրականացվող նախագծերին և ծրագրերին:
Ըստ Համաձայնագրի նախագծի 4-րդ կետի՝  ԳԴՀ կառավարությունը ստանձնում է գրասենյակների բոլոր ներդրումային և ընթացիկ շահագործման ծախսերը, ինչպես նաև գրասենյակների գործունեության իրականացման նպատակով գործուղման մեջ գտնվող մասնագետների ու գրասենյակների կողմից աշխատանքի ընդունված անձանց ծախսերը: Իսկ ըստ Համաձայնագրի նախագծի 5-րդ կետի՝ գրասենյակների գործունեության իրականացման նպատակով ՀՀ կառավարությունը ազատում է բոլոր տեսակի ներմուծման և արտահանման հարկերից և տուրքերից, արտոնագրային վճարներց, բոլոր այն ուղղակի հարկերից, որոնք ծագում են գրասենյակների՝ Համաձայնագրի 2-րդ և 3-րդ կետերով նախատեսված գործունեությունից, փոխհատուցում է շրջանառության կամ այլ նման անուղղակի հարկերը, ինչպես նաև, դիմումի համաձայն, ստանձնում է վճարման ենթակա սպառողական հատուկ հարկերը:
Հայտնում ենք նաև, որ ԳԴՀ կառավարությունն իր ծառայությունները մատուցում է ծրագրեր իրականացնող ՄՀԸ և ՎՎԲ կազմակերպությունների միջոցով: Իսկ ՀՀ կառավարությունը ֆինանսների նախարարությանը պատվիրակում է հանդես գալ որպես նշյալ կազմակերպությունների գործընկեր:
Տեղական գրասենյակների հիմնումը հնարավորություն կտա գրասենյակների գործունեությունն իրականացնել առավել թափանցիկ և համակարգված, ինչպես նաև գրասենյակների գործունեությանն առնչվող և աշխատակիցների հարկային պարտավորությունները կատարել առավել պատշաճ եղանակով:
Միևնույն ժամանակ հայտնում ենք, որ Համաձայնագիրը կնքվելու է հայտագրերի փոխանակմամբ:
Ելնելով վերոգրյալից` «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև Գերմանական Միջազգային համագործակցության ընկերության (ԳՄՀԸ/GIZ) և Վերականգնման վարկերի բանկի (ՎՎԲ/KfW) տեղական գրասենյակների հիմնման վերաբերյալ» համաձայնագրի ստորագրումը գտնում ենք նպատակահարմար:

